MINUTI

KAMRA TAD-DEPUTATI

KUMITAT PERMANENTI GĦALL-KONSIDERAZZJONI TA' ABBOZZI TA' LIĠI AĠĠUNT

IT-TNAX-IL PARLAMENT


LAQGĦA NRU 4

L-Erbgħa, 23  ta' Marzu 2016

Il-Kumitat iltaqa’ fil-Parlament f’12.06 p.m.

Fl-assenza tal-Onor. Emmanuel Mallia President tal-Kumitat għall-Kunsiderazzjoni tal-Abbozzi Aġġunt, ġie nnominat l-Onor. Silvio Parnis bħala Chairman.

PREŻENTI

Il-Ministru għat-Trasport u l-Infrastruttura l-Onor. Joe Mizzi, is-Segretarju Parlamentari għall-Kompetittività u Tkabbir Ekonomiku l-Onor. Josè Herrera, l-Onor. Ċensu Galea u l-Onor. Claudio Grech.

TALBA

Il-President tal-Kumitat qal it-talba.  

MINUTI

Il-Minuti tal-Laqgħa Nru. 3 li saret fis-16 ta’ Marzu, 2016 kienu konfermati.

ABBOZZ TA’ LIĠI LI JEMENDA L-ATT DWAR IR-REGOLAMENT TA’ ĊERTI XOGĦLIJIET F’UTILITAJIET U SERVIZZI  -  ABBOZZ NRU 144

Skont riżoluzzjoni fis-Seduta Nru 369 tal-15 ta’ Marzu 2016 il-Kumitat iltaqa' biex ikompli jikkonsidra dan l-Abbozz ta' Liġi.

Ikompli mil-Laqgħa Nru 3 tal-Erbgħa, 16 ta’ Marzu 2016.


Bil-permess tal-Kumitat, is-Sinj. Lucienne Meilak, Director Policy Development and Programme Implementation fil-Ministeru għat-Trasport u l-Infrastruttura, is-Sur Simon Grima Chief Officer ma’ Malta Transport u Dr Melanie Vella u Dr Paul Edgar Micallef Legal Advisor u Chief Legal Advisor rispettivament mal-Awtorità Maltija dwar il-Komunikazzjoni, ġew mistiedna biex jintervjenu fil-Kumitat. 


KLAWSOLA 18 (Posposta fil-Laqgħa 3 tas-16 ta’ Marzu, 2016)

Il-Ministru għat-Trasport u l-Infrastruttura ressaq din l-Emenda “G”:

Klawsola 18

Fil-klawsola 18, fis-subartikolu (4) tal-artikolu 25 tiegħu, il-kliem: 

“Iżda wkoll parti aggravata li jkollha tilwima taħt din it-Taqsima għandha, meta jkun possibbli, tagħmel mill-aħjar biex issolvi kull tilwima bħal dik billi tmur għall-medjazzjoni tar-regolatur jew regolaturi kompetenti ta’ infrastruttura kif jista’ jkun il-każ mingħajr preġudizzju għal kull terminu stabbilit taħt din it-Taqsima li biha parti aggravata tista’ tkun meħtieġa tippreżenta tilwima quddiem il-Bord għas-Soluzzjoni ta’ Tilwim.”, għandhom jiġu sostitwiti bil-kliem:

“Iżda wkoll parti aggravata għandha qabel ma tirreġistra tilwima taħt din it-Taqsima, meta jkun possibbli, tagħmel mill-aħjar biex issolvi kull tilwima bħal dik billi tmur għall-medjazzjoni tar-regolatur jew regolaturi kompetenti ta’ utilitajiet jew ta’ infrastruttura kif jista’ jkun il-każ.”.

Clause 18

In Clause 18, in sub-article (4) of article 25 thereof the words:

“Provided further that an aggrieved party which has a dispute under this Part shall where feasible endeavour to settle any such dispute by seeking the mediation of the competent utility regulator or regulators as the case may be without prejudice to any time-frames established under this Part whereby an aggrieved party may file a dispute before the Dispute Resolution Board.”, shall be substituted by the words:

“Provided further that an aggrieved party shall before making a dispute under this Part, where feasible, endeavour to settle any such dispute by seeking the mediation of the competent utility or infrastructure regulator or regulators as the case may be.”


Il-Ministru għat-Trasport u l-Infrastruttura ressaq din l-Emenda “H”:

Klawsola 18

Fil-klawsola 18, fis-subartikolu (1) tal-artikolu 31 tiegħu fit-test Malti l-kliem “sakemm ma tiġix appellata quddiem il-Qorti tal-Appell (Ġurisdizzjoni Inferjuri)” għandhom jiġu sostitwiti bil-kliem “pendenti appell quddiem il-Qorti tal-Appell (Ġurisdizzjoni Inferjuri)”.


Clause 18

In clause 18, subarticle (1) of article 31 in the Maltese text the words “sakemm ma tiġix appellata quddiem il-Qorti tal-Appell (Ġurisdizzjoni Inferjuri)” shall be substituted with the words “pendenti appell quddiem il-Qorti tal-Appell (Ġurisdizzjoni Inferjuri)”.


Il-Ministru għat-Trasport u l-Infrastruttura ressaq din l-Emenda “I”:

Klawsola 18

Fil-klawsola 18, wara l-artikolu 38 tiegħu, għandu jiżdied l-artikolu ġdid li ġej:

	“Il-Ministru jista’ jvarja ċerti termini ta’ żmien li hemm fit-Taqsima III
	39. Il-Ministru jista’, fejn hu adatt, fuq parir ta’ jew wara konsultazzjoni mar-regolatur jew regolaturi kompetenti ta’ infrastruttura u, jew mar-regolatur jew regolaturi kompetenti ta’ utilitajiet, b’avviż legali jnaqqas it-termini ta’ żmien imsemmija fl-artikolu 14(3), l-artikolu 15(2) jew l-artikolu 15(4):

Iżda qabel ma jagħmel hekk il-Ministru għandu jagħmel konsultazzjoni pubblika u jqis kull sottomissjoni li tista’ ssir matul konsultazzjoni ta’ din ix-xorta.”.



Clause 18

	In Clause 18, after article 38 thereof there shall be added the following new article:

	“Minister may vary certain time frames in Part III
	39. The Minister may, where appropriate, on the advice of or after consultation with the competent infrastructure regulator or regulators and, or with the competent utility regulator or regulators, by legal notice lessen the time frames stated in the article 14(3), article 15(2) or article 15(4):

Provided that before doing so the Minister shall undertake a public consultation and consider any such submissions as may be made in the course of such a consultation.”.



Fuq mozzjoni tal-Ministru għat-Trasport u l-Infrastruttura, il-Kumitat qabel li Klawsola 18 tiġi posposta.



KLAWSOLA 19

Il-Ministru għat-Trasport u l-Infrastruttura ressaq din l-Emenda “J”:

Klawsola 19

Fit-test Malti tal-klawsola 19 fir-rigward tat-Tieni Skeda kull fejn hemm il-kelma “infrastruttura” din għandha tiġi sostitwita bil-kelma “utilitajiet”.

Clause 19

In the Maltese text in clause 19 with regard to the Second Schedule the word “infrastruttura” wherever it occurs shall be substituted with the word “utilitajiet”. 


Il-Ministru għat-Trasport u l-Infrastruttura ressaq din l-Emenda “K”:

Klawsola 19

Fil-klawsola 19 fir-Raba’ Skeda tagħha l-kliem “li hi ex-maġistrat” għandhom jiġu sostitwiti bil-kliem “li hi ex-imħallef jew ex-maġistrat”. 

Clause 19

In Clause 19, in the Fourth Schedule thereof the words “is a former magistrate” shall be substituted with the words “is a former judge or a former magistrate”. 

L-Emenda “J” għaddiet nem. con.

L-Emenda “K” għaddiet nem. con.

KLAWSOLA 19, kif emendata, għaddiet nem. con. u kienet ordnata ssir parti mill-Abbozz ta’ Liġi.


KLAWSOLA 20

Il-Ministru għat-Trasport u l-Infrastruttura ressaq din l-Emenda “L”:

Klawsola 20

Fil-klawsola 20 fit-tieni paragrafu tal-Iskeda tagħha fis-subartikolu (3) tal-artikolu 12A għandu jitneħħa t-tieni proviso li ġej: 

“Iżda wkoll kull referenza bħal dik minn parti aggravata lill-Bord għandha ssir fi żmien għoxrin jum mill-iskadenza tal-perjodu ta’ xahrejn imsemmi f’dan is-subartikolu.”.

Klawsola 20

In Clause 20 in the second paragraph of the Schedule thereof in subarticle (3) of article 12A the following second proviso shall be deleted:  

“Provided further that any such reference by an aggrieved party to the Board must be made within twenty days from the lapse of the two months period referred to in this sub-article.”. 

L-Emenda “L” għaddiet nem. con.

KLAWSOLA 20, kif emendata, għaddiet nem. con. u kienet ordnata ssir parti mill-Abbozz ta’ Liġi.


Fis-1.20 p.m. il-Kumitat kien sospiż u rriżuma fis-1.34 p.m.


Fis-1.40 p.m. id-diskussjoni fuq dan l-Abbozz ta’ Liġi kienet interrotta u l-Kumitat aġġorna għal data li kellha tiġi kkomunikata iktar tard.







                        
SKRIVANA TAL-KUMITAT



KONFERMATI






CHAIRMAN TAL-KUMITAT

